Zuzenbide Administratiboa II


1. ikasgaia. Sarrera:





	Administrazioa eta organo administratiboa ezberdindu behar dugu, azken hau Administrazioaren parte da. 


	Administrazioak nortasun juridiko propioa izango du, organoek ez. Egintza bat norbaiti egotzi behar badiogu Administrazioari egotziko diogu, nahiz eta organo administratibo batek emana izan.





	Administrazio guztiak elementu askoren konposaketa dira, elementu hoiek izango dira organo administratiboak.


	Estatuko Administrazioa bakarra da, bat da, baina organo askoz osatua dagoena.





	Administrazio lurraldetarrek, Administrazio instituzionalak sortu ditzazkete, azken hauek ere pertsonalitate juridikoa izango dutelarik.


	Administrazio instituzional bakoitzak, Administrazio lurraldetar bat izango du ente matriz bezala, baina bakoitzak bere pertsonalitate juridikoa du.





	Organoen teoriak balio digu Administrazio bakoitzaren inputazio mekanismoak bideratzeko. Hau da, organo batek erabaki bat hartzen duenean, organo hori zein Administraziori dagokion jakin behar dugu, organo hori Administrazioaren egituraren barnean kokatu behar dugu.


	Estatuko Administrazioa eta organuak arautzen duten legeak:


	-LOFAGE (1998.eko apiriletik dago indarrean).


	-Gobernu Legea (1998.eko azarotik dago indarrean).





	Imputazioaren mugak (kasu hauetan ez zaio Administrazioari egotziko):





	1-Organo Administratiboaren izenean nork hartzen ditu erabakiak? Funtzionarioak, hau da, pertsona fisikoek. Funtzionario batek erabaki bat hartzen baldin badu falta pertsonal bat eginez, berak erantzungo du.





	2-Funtzionarioa ez badago legez izendatua Administrazioaren izenean erabakiak hartzeko.





	3-Norbaitek Administrazioaren izenean hartzen baditu erabakiak abstentzio edo ezezpen arrazoiak tartean egonik. 


	


	Orokorrean hiruretan legezkontrakotasun arrazoiak daude tartean, horregaitik ezingo zaizkio Administrazioari erabaki hoiek inputatu.


























	Organo Administratiboen sailkapena:





	-Organo konstituzionalak eta organo ez-konstituzionalak: Konstituzioan jasoak daudenak eta Konstituzioan jasoak ez daudenak lirateke.


	


	-Organo sinpleak eta konplexuak.


	Organo sinpleak antolaketa sinple bat dute, eraturik daude organo zehatz bakar baten bitartez (unipertsonala edo kolegiatua izan daitekena).


	Organo konplexuak bere barnean dituzte organo anitz (edozein motakoak).


	


	-Organo unipertsonalak eta kolegiatuak. 


	Organo kolegiatuen erregimen juridikoa LPC 22-27 art.en bitartean arautzen da. Erregimen juridiko orokorra da, Administrazio bakoitzean berezitasunak dituena. Kontuan izan LPCren 1 xedapen gehigarria, honela adibidez, Estatuko Administrazioari dagokionez LOFAGE 38 art. kontuan izan behar dugu, eta Administrazio Lokalean LBRL.


	


	LPC 22-27 art.ak ikusi eta ikasi:


	


	*Presidentea edo Lehendakaria: LPC 23 art. 


		-Organoa ordeztu egiten du.


		-Gidatuko ditu eztabaida guztiak.


		-Kalitatezko botoa du.





	*Kideak: LPC 24 art.


		-Konbokatoriak 48 ordurekin jaso behar dituzte.





	*Idazkaria: LPC 25 art.


		-Organoaren kide izan daiteke, kasu horretan “con voz y voto” izango da, edo eta, Administrazioaren zerbitzuan dagoen funtzionario bat izan daiteke, kasu honetan “con voz pero sin voto” izango delarik.


		-Akta idatzi eta jasotzen du.


		





	*Konbokatoria eta sesioak: LPC 26 art.


		-Organoa konstituitzeko, “quorum”a egoteko, Presidentea eta Idazkaria (edo beraien ordezkoak) beharko dira, eta gutxienez organoaren kideen erdia.


		-Erabakiak botoen gehiengoz hartzen diren.





	*Aktak: LPC 27 art.


		-Idazkariak jasotzen ditu. Beste batzuren artean, eztabaidaren puntu printzipalak eta hartutako erabakiaren edukina isladatzen du. 


		-Kideetako baten eskariz, bakoitzaren aurkako botoak, edo abstentzioak jaso egingo dira. Era berdinean (eskatzen baldin bada), kideen interbentzioak jaso ahalko dira, baina interesa duen kide berak eman beharko du idatzizko testua.


		


	Organizazio Administratiboan dauden printzipioen azterketa:





	Eskuduntza printzipioa: 





	Eskuduntzak ematen digu ente, organo edo Administrazio bakoitzaren gaitasun neurria, Administrazio bakoitzaren ahalmen juridikoaren neurria.


	LPC 12 art.








	Eskuduntzak printzipio hauen inguruan antolatzen dira eta sailkatzen da:


	-Eskuduntza hierarkia printzipioaren arabera.


	-Eskuduntza lurraldetasunaren printzipioaren arabera.


	-Eskuduntza materiaren printzipioaren arabera.








	Eskugabeziaren ikuspuntutik, eskuduntza printzipioa urratzen denean (hau da erabaki bat hartzeko eskuduna ez den organo batek erabaki hori hartzen duenean), eskugabezia bi motatakoa izan daiteke:


	-Eskugabezi nabaria.


	-Eskugabez erlatiboa.


	


	Lurraldetasun printzipioa urratzen bada, eskugabezi nabariaren aurrean aurkituko gara (ad. Hernaniko Udalak Donostiako hirigintza plana onartzen baldin badu). Zuzenbide osozko deuseza izango da.


	Aldiz, hierarkia printzipioa urratzen baldin bada, eskugabezi erlatibo bat izango da, erabakia konbalidatu egin ahal izango da goiko organoaren aldetik. Baliogabezirik sortzen ez duen urrapen bat izango da.


	Hirugarrenik urraketa materia bati buruzkoa baldin bada, “a priori” ezin da esan zein nolako eskugabezia den, bietako edozein izan daiteke urrapen mota eta garrantziaren arabera izango da hori.


	








	Eskuduntza motak:





	-Esklusiboa.


	-Konpartitua.


	-Transbersalak. Eskuduntza batzuk gai askotan sartzen dira. Ad. hizkuntzaren gaia Erkidego Autonomoari dagokio arautzea, edo eskritura publikoen arauketa Estatuari dagokio. Orduan, nork arautuko du eskritura publikoetan zein hizkuntza erabili behar den? Esan nahi deguna da badirela eskuduntza asko beste eskuduntza askorekin korapilatzen direnak.























	Eskuduntza mota gehiago:


	-Oinarrizko legegintzari buruzko eskuduntza.


	-Legegintzari buruzko eskuduntza.


	-Garapenari buruzko eskuduntza.


	-Egikaritzazko eskuduntza.


	


	Kontuan izan ere materia bati buruzko eskuduntzak mailakatu egin daitezkeela sailkapen hau jarraituz, eta Administrazio ezberdinen artean materia berdina banatu. 














	Hierarikia printzipioa:





	Administrazio guztiak sailkaturik daude hierarkia printzipioaren inguruan:


	-Organoen aniztasun bat ematen da (eskuduntza material berdinekin), organo hoiek mailakaturik egongo dira egitura administratibo batean.	


	-Nagusitasun garbia goiko organoen eta beheko organoen artean, goiko organoen aldetikan.





	Goiko organoak izango dute:


	-Jarraipideak eta zirkularrak emateko aukera.


	-Zehapen disziplinarioaren aukera.


	-Beheko organoen gatazkak bideratzeko aukera.





	Administrazio ezberdinen artean hierarkia printzipioa jokoz kanpo gelditzen da, eskuduntza printzipioa da kontuan hartu behar dena.





	Hiritarraren ikuspuntutik garrantzia du Administrazioaren hierarkia egitura ezagutzea. Hori horrela baldin bada, eta baldin badaki erabaki  bat hartu duen organoa zein den, errazagoa izango zaio jakitea zein helegite tarteratu daitezkeen erabaki horren aurka.








	Deszentralizazio printzipioa.





	Bi maila aipatu nahi ditugu:


	1-Deszentralizazio politikoa: Administrazi
